“Aw Ġisem!”

Jekk int tfajla forsi ġieli nzertajt fuq xi stejġ biex taqbad tal-linja jew miexja fit-triq u smajt min jgħidlek din il-frażi. Min jgħidli hekk ikun qed jarani biss bħala biċċa laħam sabiħa waqt li fil-fatt jien ferm aktar minn hekk. Ġismi huwa jien.  “Jien ġismi”, mhux  “Jien għandi ġisem”. Min imiss ġismi ikun qiegħed imiss lili, il-ġewwieni tiegħi. 

Meta Alla ħalaq id-dinja ra li kollox kien sabiħ u tajjeb, inkluż il-ġisem tagħna. Il-ġisem tagħna huwa sabiħ u tajjeb! Ġismi huwa ta` min jieħu ħsiebu u jagħtih l-aħjar. F’dan il-ġisem aħna xbieha t’Alla  “Ġisimkom huwa tempju ta` l-Ispirtu s-Santu”, jgħid San Pawl. Il-ġisem huwa sagru u allura jistħoqlu rispett għaliex jien jistħoqli rispett. 

Talba bil-lejl – Il-magazine pornografiku

Mulej, biex ngħid il-verità inħossni nistħi quddiem dan il-magazine. 

Il-kollegi ta` l-uffiċju kollha ħarġu xi ħaġa biex xtrajnih. 

Hawn hu,

Paġni jleqqu, iġsma mikxufa,
Jduru minn uffiċju għall-ieħor, min id għall-oħra;

Daħk minn taħt, għajnejn bil-għatx…

Iġsma vojta, iġsma mingħajr ruħ,

Ġugarelli tal-kbar.

Minkejja dan Mulej ġisem il-bniedem huwa bellezza.

Xi ġmiel!

Sa mill-bidu, int l-Akbar Artist għamilt lil bniedem, u meta poġġejt fih ir-ruħ,
Tlabt rispett għax f’ġisimna jgħammar l-ispirtu.

U għedt li kollox kien tajjeb ħafna nkluż il-ġisem tagħna.
Noffrilek Mulej il-lejla l-iġsma tan-nies differenti:

Il-ġisem teneru ta` tarbija,

Il-ġisem użat tal-prostituta,

Il-ġisem mimli saħħa ta` l-atleta,

Il-ġisem għajjien tal-ħaddiem,

Il-ġisem imġewwaħ tal-fqir.

Nitolbok tbierek lil dawn in-nies; 
Biex il-ġisem tagħhom ikun tassew tempju ta` l-Ispirtu s-Santu.
Biex ixerrdu l-imħabba kull fejn ikunu.

Minn talba  ta` Michel Quoist – The pornographic magazine
San Valentinu - Rigali u Fatti 

Ideat għal rigal oriġinali:
Trofew
Ixtri u fuqha naqqax xi messaġġ eżempju “Mario - No. 1 Boyfriend”.

14-il ħaġa li toġgħobni fik

Ixtri 14-il ċikkulatina li jkunu ingeżwra f’karta. F’kull waħda ikteb xi ħaġa li togħġbok fil-maħbub/a fuq karta żgħira u poġġiha f’kull ċikkulatina.
Żejjen kaxxa b’ritratti tagħkom/stampi ta` postijiet li żortu flimkien. Poġġi ċ-ċikkulatini f’din il-kaxxa.
CD-Arloġġ

Aqbad CD ħażin, fuq il-parti li kulur il-fidda ikteb in-numri ta` l-arloġġ u messaġġ bil-gemmarker fuq ġewwa taċ-ċirku eż: “inħobbok”, “int tfiiser ħafna għalija”. Ixtri magna ta` l-arloġġ mingħand arluġġar u s-saqajn u waħħilhom fit-toqba tas-CD.
Album tar-ritratti

Ixtri album tar-ritratti u organizza r-ritratti tagħkom u ikteb xi frażi taħthom. 

Ktieb - Bijografija

Ġib informazzjoni fuq il-ħajja tiegħu meta kien żgħir mingħand il-ġenituri/aħwa u bihom ikteb storja/bijografija fuq il-ħajja tiegħu sa ma` iltaqa` miegħek. Tista` wkoll tagħmilha f’forma ta` fairy-tale.

Kartolina

Fuq barra:

Agħmel il-kartolina inti mill-kartonċin u fuq il-qoxra ikteb l-ittri ta` ismu/isimha kbar u taħt xulxin. Għal kull ittra ikteb xi kwalita` sabiħa li toġgħbok fih/a. 
Fuq ġewwa:

· Indirizzah/a b’mod personali aktar milli titkellem b’mod ġenerali.

· Għidlu għalfejn tħobbu/ha u kif j/tagħmel id-dinja tiegħek isbaħ.

· Irrangrajzzjah/a tal-preżenza tiegħu/tagħha f’ħajtek.

· Ikteb kliem ta` affezzjoni u mħabba.

· F’dak li tikteb kun ċert/a li dak li tgħid huwa veru u temmnu.

Tag mar-rigal – il-messaġġ fil-flixkun

Bħala tag għar-rigal aqbad flixkun ta` l-essenza u obroxlu l-karta ta` barra bis-surgical spirit. Imbagħad imla nofsu bir-ramel. Ikteb messaġġ f’karta żgħira u  gerbibha. Orbot il-karta bi spaga u waħħal l-ispaga man-naħa ta` ġewwa tat-tapp tal-flixkun. Agħlaq it-tapp. 
FATTI

Ir-rigali sbieħ imma ma jiswew xejn jekk ma jkunux sostnuti bil-fatti. Jekk trid turi tassew li tħobb nissuġġerulek:
· Poġġi r-relazzjoni fl-ewwel post.

· Avża jekk se tasal tard.

· Kun ta` min jafdak.

· Kun sinċier.

· Kun lest li tgħin.

· Ammetti meta tiżbalja.

· Flok tgorr għid x’tippreferi.

· Kun umli biżżejjed li taċċetta kritika pożittiva.

· Waqt konflitt isma` u agħti ċans lill-persuna l-oħra titkellem.

· Ħu ħsieb int il-bżonnijiet tal-għarus/a tiegħek.

· Interessa ruħek f’dak li hu importanti għalih/a. 

· Igħinu/ha tikber u ssir aħjar f’dak li tħobb jew hu importnati għalih/a bħal sport, skola, passatemp.
· Faħħar meta l-persuna l-oħra jistħoqqilha.

· Għidilha x’joġgħbok fiha, jekk tistħi iktibhom f’kartolina jew ittra.
· Irrispetta l-ġisem tal-persuna l-oħra.
